
Acte pour mons(ieu)r m(aîtr)e jean de busquet
juge ordin(air)e dud(it) villemur contre m(aît)re
bertran galhard

Ce dix huictie(sme) jour du moys d aoust
mil cinq cens nonante quatre avant
mydy a villemur dioceze de montauban
et seneschaucee de th(ou)l(ous)e regnant n(ot)re
souverain prince henry par la grace
de dieu roy de france et de navarre
par devant moy notaire royal soubz
signe et des tesmoings bas nommes
ce seroict presante mons(ieu)r m(aîtr)e

jehan de busquet juge ordin(air)e dud(it) villemur
a la requis(iti)on duquel me suis transporte
au dernier et dans la maison dicte des
hoires de pourtal et entre par une porte
du coste de la tour de mons(ieu)r blanchard
ou estans a une petite basse
court de lad(ite) maison et du dernier
d( )icelle ou il y a ung puis et tout au
pres d iceluy une porte pour aller et venir
du ]co[ devant de lad(ite) maison aud(it) puis
et tout joignant l auderiere du coste
ou ce ferme lad(ite) porte avec ung verroul
seullement que ung peu plus bas a coste
]lad[ dud(it) verroul joignant lad(ite) euderiere
et y avoir ung trou po(u)r passer la main po(u)r
ouvrir led(it) verroul et la terre dud(it) trou
estre tumbee du coste dud(it) puis quoy veu
led(it) sieur juge a mis a lad(ite) porte ung caden[as]
et ferme a clef ^ requerant a moy not(aire) soubz(sig)ne

luy retenir et expedier acte de tout ce
dessus aux tesmoingz bas nommes estre
memoratifz de tout ce dessus ce qu( )ay faict
ez presances de ramond puillaurens merchant
m(aîtr)e jacques vincens espagier habytantz
dud(it) villemur et de moy francoys
correge notayre royal dud(it) vill(e)mur
requis soubz signe avec led(it) puilaurens
^° affin que [per]sonne ne luy touch(e)nt a quelques ]comodite lequel[
boys et autres comodytes qu( )il a( )dans lad(ite) maison

                                              Correge, not(aire) r(oyal)


